
  
  

कौशल भारत कार्यक्रम का पुनर्गठन

स्रोत: पी.आई.बी.
केंद्रीय मंत्रिमंडल ने तीन प्रमुख योजनाओं- प्रधानमंत्री कौशल विकास योजना 4.0 (PMKVY 4.0), प्रधानमंत्री राष्ट्रीय प्रशिक्षुता संवर्द्धन
योजना (PM-NAPS) और जन शिक्षण संस्थान (JSS) योजना को मार्च 2026 तक एक समग्र केंद्रीय क्षेत्रक योजना में एकीकृत करकौशल भारत
कार्यक्रम (SIP) को जारी रखने और इसका पुनर्गठन किये जाने की स्वीकृति दी।

कौशल भारत कार्यक्रम क्या है?
परिचय:

कौशल भारत कार्यक्रम (SIP) कौशल विकास और उद्यमिता मंत्रालय के तहत वर्ष 2015 में शुरू की गई एक कौशल विकास पहल है।
इन योजनाओं के लाभुकों की संख्या वर्तमान में 2.27 करोड़ से अधिक है जिनमेंग्रामीण परिवेश के युवा, महिलाएँ और हाशिए पर स्थित
समुदाय शामिल हैं।
कौशल भारत कार्यक्रम के अंतर्गत सभी पाठ्यक्रम और प्रमाणनराष्ट्रीय कौशल योग्यता फ्रेमवर्क (NSQF) के अनुरूप हैं और डिजीलॉकर
एवं राष्ट्रीय क्रेडिट फ्रेमवर्क (NCrF) के साथ एकीकृत हैं , जिससे औपचारिक मान्यता और रोज़गार एवं उच्च शिक्षा में निर्बाध संक्रमण
सुनिश्चित होता है।

उद्देश्य:

इस कार्यक्रम के अंतर्गत प्रमुख पहलों के माध्यम से वर्ष 2022 तक विभिन्न कौशल क्षेत्रों में 40 करोड़ व्यक्तियों को प्रशिक्षित किये जाने
का लक्ष्य निर्धारित किया गया था, जिनमें शामिल हैं:

राष्ट्रीय कौशल विकास मिशन (NSDM)
कौशल विकास और उद्यमिता के लिये राष्ट्रीय नीति (2015)
प्रधानमंत्री कौशल विकास योजना (PMKVY)
कौशल ऋण योजना

पुनर्गठित SIP के प्रमुख घटक:

प्रधानमंत्री कौशल विकास योजना 4.0:
यह अल्पकालिक प्रशिक्षण, पुनः कौशल और कौशल उन्नयन प्रदान करती है।
AI, 5G तकनीक, साइबर सुरक्षा, ग्रीन हाइड्रोजन, ड्रोन तकनीक पर 400 से अधिक नए पाठ्यक्रम शुरू किये गए हैं, जो उभरती
प्रौद्योगिकियों और भविष्य के कौशल पर ध्यान केंद्रित करेंगे।
पूर्व शिक्षा को मान्यता प्रदान करके तथा भारतीय श्रमिकों को विश्व स्तर पर मान्यता प्राप्त कौशल से सुसज्जित करके
अंतर्राष्ट्रीय गतिशीलता और कार्यस्थल पर प्रशिक्षण (OJT) पर ध्यान केंद्रित करना।
यह पीएम विश्वकर्मा, पीएम सूर्य घर मुफ्त बिजली योजना , नेशनल ग्रीन हाइड्रोजन मिशन और एनएएल जल मित्र के साथ
संरेखित है, जो क्रॉस-सेक्टर प्रभाव सुनिश्चित करता है।
लक्षित लाभार्थी: 15-59 वर्ष की आयु के व्यक्ति।

प्रधानमंत्री राष्ट्रीय शिक्षुता संवर्द्धन योजना (PM-NAPS):
PM-NAPS का उद्देश्य विभिन्न उद्योगों में प्रशिक्षुता प्रशिक्षण को बढ़ावा देना है।
प्रशिक्षुओं के लिये प्रत्यक्ष लाभ अंतरण (DBT) के माध्यम से 25% वजीफा (प्रति प्रशिक्षु प्रति माह 1,500 रुपए तक) प्रदान
किया जाता है।
AI, रोबोटिक्स, ब्लॉकचेन, हरित ऊर्जा, उद्योग 4.0 में प्रशिक्षुता के अवसरों का विस्तार।
छोटे प्रतिष्ठानों, MSME, आकाँक्षी ज़िलों और पूर्वोत्तर क्षेत्र पर विशेष ध्यान दिया जाएगा।
लक्षित लाभार्थी: 14 से 35 वर्ष की आयु के व्यक्ति ।

जन शिक्षण संस्थान (JSS) योजना:

JSS योजना एक समुदाय संचालित व्यावसायिक प्रशिक्षण पहल है, जिसका उद्देश्य कम लागत वाले, अनुकूल कौशल
कार्यक्रमों के माध्यम से 15-45 आयु वर्ग की महिलाओं, ग्रामीण युवाओं और आर्थिक रूप से कमज़ोर वर्गों को सशक्त बनाना है।
यह समावेशी कौशल के लिये पीएम जनमन और समाज में सभी के लिये आजीवन शिक्षा की समझ (ULLAS) जैसी पहलों से जुड़ा हुआ
है।

कौशल विकास से संबंधित सरकारी पहल:
संकल्प योजना
तेजस कौशल परियोजना
मॉडल कौशल ऋण योजना

  UPSC सिविल सेवा परीक्षा, विगत वर्ष के प्रश्न (PYQ) 

प्रिलिम्स:

प्रश्न. प्रधानमंत्री कौशल विकास योजना के संदर्भ में निम्नलिखित कथनों पर विचार कीजिये: (2018)

1. यह श्रम और रोज़गार मंत्रालय की प्रमुख योजना है।
2.  यह अन्य बातों के अलावा सॉफ्ट स्किल्स, उद्यमिता, वित्तीय और डिजिटल साक्षरता में प्रशिक्षण भी प्रदान करेगा।
3.  इसका उद्देश्य देश के अनियमित कार्यबल की दक्षताओं को राष्ट्रीय कौशल योग्यता ढाँचे के अनुरूप बनाना है।

उपर्युक्त कथनों में से कौन-सा/से सही है/हैं?

(a) केवल 1 और 3
(b) केवल 2
(c) केवल 2 और 3
(d) 1, 2 और 3

उत्तर: (c)

